
Noóng isáng araw sa kapiháng Istarbaks, noón pang 
pinag-úusápan namin ni putíng Ron tungkól sa relihiyón, 
nabanggít ko ang sentimento ng maraming ang ating 
daigdíg, ang Tiyera, ay parang impiyerno, "hell" ang 
wikà ko.  Sabi niyá, "Oh no!  I've had a good life..."  Ibá 
ang isip niyá kung ikumpará sa maraming tao.  Ang 
sentimento ngâ sa Budismo o Gnosticism at mga ganoóng 
klase'y ang daigdíg natin ay hindî ngâ parang langit.  
Talagáng ibá-ibá ang tao. 
 
Sa sektang Pure Land Buddhism, naníniwálang may ibáng 
daigdíg, ang Pure Land, na maráratíng ng Budista kung 
may faith kay Amitābha Buddha at inuulit ang pangalan 
niyá.  Ibá itóng Buda kay Gautama Buddha o Siddhārtha 
Gautama o Shakyamuni.  (Ibá pa ring Buda si Maitreya, 
ang matabáng Buda ng kinabukasan.)  Waláng kahirapan 
at sakít sa Pure Land, at doón ay mas maiging maabot ang 
Paliwanag.  May ibá-ibáng sekta ang Budismo. 
 
Sa kosmolohiya ng Budismo, may maraming daigdíg, 
bukód sa atin! 
 
Noóng dekadang 2000, bumibisita akó sa templo ng 
International Buddhist Society sa Steveston Highway ng 
Isla Lulu.  May aklatán silá roón, at nagbábasá akó roón 
nang maraming esotérikong libró.  Ibá-ibáng wikà roón. 
 
Dapat isalin sa Esperanto ang mga libró nilá... 



 
 

 
 


